
Transforma Gastu Publiku ba Timor-Leste Ida Prosperu Liutan

Dili, 13 Fevereiru 2025 — Gastu aas Governu nian nu’udar porsaun ida husi produtu interna brutu (PIB)
iha Timor-Leste no retornu modestu ba investimentu husi ninia Fundu Petroliferu bele f6 impaktu ba nasaun
nia estabilidade fiskal tempu naruk nian, tuir relatoriu foun Banku Mundial nian.

Relatoriu ne’e, “Relatoriu Ekonomiku Timor-Leste: Transforma Gastu Publiku ba Kreximentu Aas”,
identifika katak despeza publiku ho nivel médiu porsentu 85 husi PIB entre 2013 no 2023, no médiu
kreximentu PIB nafatin iha porsentu 1.3 tinan-tinan. Durante periodu ne’ebé hanesan, porsentu 42 husi
populasaun moris iha lifia pobreza nasional nia-okos.

“Timor-Leste iha momentu ida ne’ebé importante. Atu kria empregu no hasa'e kreximentu, nasaun hetan
enkorajamentu atu hadi'a efisiénsia gastu nian no diversifika nia ekonomia.” dehan Reprezentante Pais
Banku Mundial ba Timor-Leste, Bernard Harborne. “Ho reforma fiskal ne’ebé loos, hanesan governu
hala’o daudaun, nasaun bele halo tranzisaun husi gastu ne’ebé aas ho retornu ki’ik ba investimentu
estratéjiku ne’ebé dudu kreximentu, hamenus kiak, no asegura nia futuru,”

Relatoriu ne’e sublifia importansia atu garante sustentabilidade ba tempu naruk Fundu Petroliferu nian,
ne’ebé sai nafatin fundasaun ba estabilidade fiskal Timor-Leste nian. Harii husi roteiru adezaun ASEAN
nian no lejislasaun ne'ebé foin lalais ne'e promulga, hanesan lei sira kona-ba aprovizionamentu no jestaun
finanseira publika, Governu presiza haklean nia ajenda reforma nian. Rekomendasaun partikular sira inklui:

e Hasa'e Efisiénsia Despeza nian: Hamenus gastu sira ne'ebé la efisiente liuhusi hamenus programa sira
ho impaktu ki'ik no muda rekursu sira husi kustu rekorrente sira, hanesan salariu no subsidiu sira, ba
setor sira ho impaktu aas hanesan infraestrutura, edukasaun, no satde.

e Hametin Sustentabilidade Fiskal: Liutiha tempu atu kumpri regra Rendimentu Sustentavel Estimadu
atu prezerva Fundu Petroliferu no diversifika korrente reseita sira liuhusi hadi’a kobransa impostu.

e Hasa’e Jestaun Finanseira Publika: Rasionaliza prosesu aprovizionamentu, hametin jestaun
investimentu publiku, hamenus atrazu projetu, no implementa planu orsamental bazeia ba programa
hodi asegura despeza sira alifia ho rezultadu sira ne’ebé bele sukat.

Relatoriu ne’e sublina nesesidade atu investe iha infraestrutura, kapital umanu, no produtividade agrikola
enkuantu rezolve inefisiénsia sira iha gastu publiku atu nune’e bele salvaguarda Timor-Leste nia saude
fiskal no harii ekonomia ida ne’ebé reziliente no inkluzivu.

